Sardo
BABBU  NOSTRU

(Testo  G. Cabiddu)

O Babbu soberanu

ch’in sos chelos istade

e semper nos mirade

chin amore.

O supremu Segnore

su numen bostru santu

siat esaltadu tantu

in chelu e in terra.

Semus semper in gherra,

benzat su regnu bostru

ch’est puru regnu nostru

‘e santitade.

Sa bostra bolontade

fachemos docilmente

in sa terra comente

est fatta i chelu.

Commo chin tantu zelu

su pane ‘e cada die

dimandamus a chie

est babbu bonu.

Nois damus perdonu

a sos nemicos nostros,

bois sos peccados nostros

perdonade.

Tenidende pietade

de sos fizos tentados:

continu insidiados:

nos sentimus.

Dae su malu pedimus

de esser liberados 

e in su chelu giamados

a sa gloria. Amen.

Italiano
PADRE NOSTRO
(Testo  G. Cabiddu)

